“ZELAIBELTZETAKO AKELARREA”

- Baietz mutil akelarreak oraindik ospatzen direla! -Honela zioen parrandako gau har-
tan ezagututako mutil berriak- Baietz mutil, baietz!

- Bai zera, Santo Kristoren plazan! etzakela adarra jo mesedez! joan hadi beste baten-
gana holako kontu zaharrekin!

- Beizak, sinistu nahi baduk, etor hadi bihar gaueko hamabietan Tinelu mendi tonto-
rrera, han egongo baigaittuk hire zain.

- Bale ba, bihar joango nak Jaizkibelera hire akelarre ospetsuak ikustera, ea sorgin eder
eta lirain batekin ligatzen ote dudan. Bihar arte ba!

- Bai bihar arte lagun!

Holako solasaldia eta gero nire
etxera abiatu nintzen nire lagun
berria “Aizpea” ostatuan, eztarria
freskatuz, gelditzen zen bitartean.
Hurrengo egunean gaueko akela-
rre-kontua burutik ezin kenduri-
kan nenbilen, eta nire neskalagu-
nari deitu nion gertatutakoa
kontatzeko. Lupe ni baino sinisko-
rragoa izanik, ixtorioa ezagutzera-
koan izutu egin zen, eta ez joateko

erregutu zidan. Baina azkenan, ik ” 4 ‘r,:.; '3‘ %c _-.,,| E\“\

eTabékl_a hartuta nUt‘ala ikustean, Lagun hark zioenez akelarreak ospatu egiten
nirekin joatea erabaki zuen. iren otaind e

Gaueko hamarretan Lezoko Santo Kristoren plazan dagoen “Aizpea” izeneko taber-
nan bildu ginen, eta kafea eta ttotta hartuz hizketan egon ginen gaueko hamaika t’erdiak
arte. Orduan, plazan bertan aparkaturik genuen kotxea hartuz, Jaizkibelerantz abiatu
ginen Kale Nagusian barrena. Jaizkibelera daraman bidegurutzean gineal gora aldera
oinez zihoazen bi neska ikusi genituen. Kotxea gelditu eta gurekin joateko gonbidapena
egin genien, baita beraiek berehalaxe onartu ere. Neska gazteak ziren, baina arrunt eze-
zagunak guretzat, ez baitziren ez Lezokoak eta ez bailarakoak. Hizketan hasi orduko.
euren nafar hizkeraz Sunbilatik zetozela Zelaibeltzetako akelarrean parte hartzeko aitortu

ziguten. Hortik aurrera ez zuten txintik
ere esan. Asko zirikatu ondoren beuren
izenak ezagutu genituen: gazteenak
Gaxuxa izena zuen eta besteak Maddi.
Bide osoan zehar ez zuten besterik aitatu
ere egin. Hamabiak bost gutxi ziren
kotxea bide bazterrean aparkatu genue-
nean Tinelura daraman bidezigorra har-
tzeko. Gure linternek emandako argi
urri-horixkari jarraituz, itsu-mitsuka gen-
biltzan bidea igarri nahian. Zuhaitz eta
harkaitzek izugarrizkok mamuak zirudi-
ten, eta urrats berri bakoitzean izu berria
hartzen genuen.

Honela jarraitu genuen argi ttiki leun
bat ikusi arte. Hurbildu eta mozorrotuta-
ko gizon bat zela ikusi ahal izan genuen.
Guregana etorriz honela esan zigun:
“Bazen ordua, zuek baitzeazte azkenak,
eta danok zuen zain baikinen!” Ondoren

bere atzetikan segitzeko agindu zigun.
Guk horrela egin genuen eta bidezigor Euskal mixterioek bizirik diraute, euskal

arimalk bizirik dirauen neurri berean.

batetik abiatuz, laster batean zelai zabal
batera iritsi ginen. Zelaiko erdigunean su haundi bat zegoen eta bere aurrean harriz egin-
dako aldare modukoa. Lurrean eserita hogei bat lagun zeuden, danak larru bizitan, bai
neskak eta bai mutilak. Burua ahuntz, behor eta ardi kaxkezurrez ezkutatzen zutelarik.
Emandako agindu bati jarraituz, guk ere biluztu egin behar izan genuen. Lupek ez zuen
nahi eta purrustadaka hasi zen gurekin kotxean etorritako bi neska sunbildarrekin. Gauza
itsusia jartzen hasita zegoen. Horietako gizon batzuk ganibeta luzeaz armaturik zeuden,
eta ni guztiz bildurturik. Horregatik ez nuen deus ere egin, bi mutilen artean Lupe indar-
ka biluztu zutenean. Azkenean Lupek amore eman behar izan zuen, eta ixilikan nire
ondoan eseri zen. Horrela egon ginen hamar bat minutu, gure inguruan eserita zeuden
beste guztiek guretzako guztiz ezezagunak ziren kantak abesteari ekiten zioten bitartean.
Ondoren, ilunpeetatik aker-kaxkezur haundi batez hornituriko dantzaria atera zen, dantza
bortitzei ekinez. Bi txistularik laguntzen zioten erritmoa emanaz, eta txalaparta baten soi-
nuak betetzen zuen gau iluna. Dantzaria biluzik zegoen, eta zintzilik zeramana ikusita
gizonezkoa zela igarri ahal izan genuen. Lepotik zintzilik zilarrezko lauburu bat zeraman
jantzi bakar gisa, eta eskubiko eskuan makil luze bat. Makilaz burua ikuitzen zigun dantzan
ari zen bitartean, eta guztiok dantzatzeko seinalea izan zen.

Beranduago aker beltz bat ipini zuten su aurreko aldarean, eta banan banan uzkia
musukatu behar izan genion. Hura nazka! baina egin beharrekoa dantzari zoro haiek ez
bagenituen haserretu nahi. Aker-buruaz jantzitakoak ukendu moduko zerbait prestatu
zuen pertza zabal batean, eta gero edateko eman zigun. Berdexka eta lirdintsua zen,
higuingarria bistarako, baina bere baitan pattarraren indarra zuen. Bitan edo hirutan edan

genuen, dantza bortitz hura eten gabe. Zegoenekoz ez ginen izuturik, edari bitxi hark izu
guztiak estaltzen baitzituen. Txalaparta ez zen ixiltzen, txistuek gero eta zorrotzago jotzen
zuten, eta su inguruan egiten ari ginen dantza gero eta azkarragoa, gero eta zoroagoa,...
dana jira-biraka zebilen, baita gure buruak ere. Une zehatz hortan nire gorputzetik atera
nintzen eta hegaka gailurretako dorreetaraino abiatu nintzen, Lupek gauza bera egin
zuen eta nirekin batera, Jaizkibel gainetik hegan egin zuen. Zerutik ikusten genituen
Jaizkibeleko dorreak eta gailurrak, baita inguruetako herriak ere: Hondarribia, Hendaia,
Irun, Orereta, Pasaia,... Ezinezkoa dirudi, baina hala izan zen edo gutxienez honela irudi-
tu zitzaigun guri. llargia eta izarrak hurbil hurbilak genituen, eta hodeiek inguratzen gin-
tuzten. Kotoizkoak ziruditen. Zenbat denbora egon ginen horrela hegaka? Ez dakit egia
esan, denboraren sentidua arrunt galdua baikenuen, denboraren sentidua eta baita beste-
lako sentidu guztiak ere. Hura oso ederra zen, hegaztien antzera baikenbiltzan, hegaka.
Pixarka pixarka eta hegalaldi borobilak eginez, jeisten hasi ginen. Zurrunbilo haren erdian
gizon-akerra zegoen, eta inguruan beste guztiak. Txalapartak etengabeki jotzen zuen,
txistuek zoratu egiten zuten beuren soinuaz, eta dantzariek dantzan jarraitzen zuten euren
gorputzak bortizki mugituz. Batzuk erori egiten ziren, korrika altxatzeko, eta besteak
lurrean gelditzen ziren, ezin altxatuz. Dana jira-biraka zebilen, irudiak eta ametsak ilunpe-
etatik irtendako laino ilun efa trinko batez estaltzen ziren, eta gure buruak..., gure buruak
ez zeuden lepo gainean, laino artean baizik.

Hurrengo goizean handikan zebilen artzain batek gure gorputz biluziak aurkitu zituen
belar gainean. Gu konorterik gabe geunden, lo zerraldo batean murgildurik. Gure ondo-
an itzalitako su baten errautsak omen zeuden. urteak igaro dira, Lupe eta biok ezkonduta
gaude, alaba bat dugu.... eta oraindik ez dakigu zer pentsa gau hartan Zelaibeltzetako
soroan gertatu zitzaigunaz. Sarritan azaldu gara inguru hartatik erantzun bat bilatu
nahian, baina alperrik. Gaur, burutik ezin kendurikan daukadan dana honen berri ematea
erabaki dut, eta hortarako idatzi dizuet aitorpen moduko eskutitz hau. Ez dakit zer irudi-
tuko zaizuen, nik ez baitakit oraindik zer iruditzen zaidan, ezta Lupek ere. Baina egia hala
gezurra izan, honelaxe gertatu zitzaigun duela lau urte, maiatzeko gau batean,
Jaizkibeleko Zelaibeltzeta izeneko belarsoro ederrean.

Inaxio eta Lupe

LEZO -72-



	Lezo17_70
	Lezo17_71
	Lezo17_72

